SI OU PEDI KAY OU NAN TRANBLEMANN TE A
Men Kek Dwa Ou Dwe Konnen Ou Genyen

1. Fok yo bay moun ki pedi kay yo mwayen pou yo jwenn manje, dlo, kote pou
yo rete, rad, sevis medikal ak ijen piblik san danje.

2. Yo pa gen dwa detounen ed imanite yo voye pou moun ki pedi kay yo pou
rezon politik oubyen pou rezon milite.

3. Timoun, fi ansent, medam ki alatet fanmi yo, granmoun aje, ak moun ki
endikape gen dwa pou yo ba yo pwoteksyon espesyal, ed espesyal ak bon jan
tretman.

4. Moun ki pedi kay yo gen dwa pou yo al rete yon 10t kote nan peyi a epi pou yo
tounen lakay yo kou yo kapab.

5. Moun ki pedi kay yo, fi sitou, dwe bay dizon yo nan planifikasyon k ap fet ak
nan kontwol tout sa k ap fet pou ba yo kote pou yo rete net.

6. Fok yo bay medam yo patisipasyon total nan tout planifikasyon ak distribisyon
founiti premye nesesite yo. FOk yo bay sante medam yo yon atansyon espesyal.

7. Se yon bagay ki ilegal pou moun fe diskriminasyon kont moun ki pedi kay yo
oubyen pou yo derefize moun jwi dwa yo genyen poutet yo pa gen menm
kwayans politik oubyen yo pa gen menm kwayans relijyon.

8. Moun ki pedi kay yo gen dwa pou yo konnen sa k rive fanmi yo yo pa we epi
pou yo konen ki kote fanmi sa yo ye.

9. Dwa sa yo fet pou sevi kom guid pou gouvenman Ayisyen an, pou Nasyon
Zini, pou tout 1ot gouvenman, epi pou tout ONG.

Kote nou jwenn dwa sa yo: United Nations Guiding Principles on Internal Displacement (Prensip
Nasyon Zini ki seévi kom gid nan kesyon deplasman moun anndan pwop peyi pa yo).

Kote ki prepare rezime sa a se Center for Constitutional Rights (Sant pou dwa kontitisyon bay
moun), ccrjustice.org; Institute for Justice and Democracy in Haiti (Enstiti pou jistis ak demokrasi
ann Ayiti), ijdh.org ; ak Bureau des Avocats Internationaux (Biwo avoka enténasyonal),
HaitiJustice.org.




